
titora, acal é a responsable primeira de 
que poda levarse a cabo esta bonita 
experiencia coa fotografía por primeira 
vez no centro, xa que ademais de 
formación docente, este proxecto, 
coma  ca lque ra  p roxec to  novo 
impulsado nun centro, implica unha 
serie de contidos engadido ao plan de 
traballo de aula, organizacións e 
tempo. Así que debemos valorar o 
esforzo da mestra en cuestión e tamén o 
enorme entusiasmo e motivación que 
encontramos no alumnado participante 
e que podedes coñecer a través das 
imaxes presentadas.

A s í  d e  c o n t e n t o  e  m o t i v a d o 
presentouse o grupo participante nesta 
nova andaina de “Fotografía en 
curso”...

Os nenos e nenas do grupo participante 
deste ano están moi motivados (como 
pode verse nas imaxes). É moi 
importante darlles a oportunidade de 
expresarse e a través de fotografía o 
conseguen. Eles son os únicos 
creadores e os transmisores da 
información. Así, ao longo do presente 
c u r s o  e s c o l a r ,  t e r á n  d i v e r s a s 
oportunidades para aprender e disfrutar 
coas súas prácticas de creación e de 
análise. Ademais de aprender de 
fotografía, esta experiencia sérvelles 
para traballar as emocións a través do 
visionado de fotografías da súa familia, 
infancia, etc. Con eles unha actividade 
programada acaba sendo unha serie de 
accións espontáneas que convidan a 
emocionarse con moita facilidade. Nas 
imaxes presentadas podemos observar 
aos nenos e nenas coas súas fotografías 
favoritas as cales podemos encadrar en 
c a t e g o r í a s  t a n  d i v e r s a s  c o m o 
“deportes”, “natureza”, “viaxes” e 
“tempo atrás”...

Pero a actividade non remata aquí... 
facemos unha posta en común sobre 
suxestións que lles causan as súas  
fotografías favoritas e así xorde a parte 
emocional da práctica fotográfica

Cámara en man os nenos e nenas 
experimentan libremente!!!!

Algúns fan fotografías dos seus 
compañeiros e compañeiras mostrando 
un aspecto da súa personalidade o do 
seu aspecto físico que lles gusta… 
resultando unha experiencia moi 
doada…

Estas son algunhas das experiencias 
que “Fotografía en curso” estanos 
permitindo facer, pero haberá moitas 
outras ao longo do curso escolar e que 
se poderán ir vendo na web de 
fotografía en curso xa nomeada. 
Esperemos que vos gusten e que 
disfrutedes tanto como os rapaces e 
rapazas ,  pequenos  e  pequenas 
fotógrafas, da fotografía!...

O centro público Pio XII, Santiago de 
Compostela, colabora no proxecto 
MeteoEscolas.
Coa participación neste proxecto 
pretendemos que os alumnos e 
alumnas do centro desperten o seu 
interese pola indagación científica, o 
traballo colaborativo na recollida 
d i a r i a  d e  d a t o s  d a  e s t a c i ó n 
meteorolóxica da escola e o seu estudo 
posterior dentro das aulas, a iniciación 
á  p r e d i c i ó n  d o  t e m p o  e  a o 
desenvolvemento das competencias 
básicas.
Coa observación diaria intentamos que 
o alumnado tome conciencia dos 
cambios máis importantes e os estados 
do tempo que máis se repiten, 
aproximándose, así, ao estudo da 
climatoloxía dunha zona ou comarca.

 
A nosa estación está situada na parte 
lateral esquerda do colexio que dá cara 
o nordés, entre muro que delimita 
recinto escolar e nave principal do 
colexio, na zona baixa de Santiago 
perto ao cauce do Rio Sarela (200 m) e 
Monte Pedroso.
Coordenadas Google Earth: 
N 42º52’46.02” –  O 8º33’04.62”     
Altitude: 239 m


